
	A.W. டோசர் என்பவர், வேதாகமத் தியானம் என்னும் பக்திப் பயிற்சியைப் பின்வருமாறு விவரிக்கிறார்: தேவனுக்காகக்காத்திருக்க நாம் அமைதியாக இருப்பது மிகவும் முக்கியம். அதிலும், நம்முடைய வேதாகமத்தை நமக்கு முன்பாகத் திறந்து வைத்து, தேவனோடு தனிமையில் இருப்பது சிறந்தது. அப்படிச்செய்ய முன்வந்தால், தேவனுடைய சமுகத்தை நெருங்கி, நம்முடைய இருதயத்தில் அவர் பேசுவதைத் கேட்கத் தொடங்கலாம். ஒருசராசரி மனிதனுடைய அனுபவத்தில் அது படிப்படியாக இவ்வாறு நடைபெறும் என்று நான் நினைக்கிறேன்: முதலில், ஒருவர் தோட்டத்தில்நடந்து வருவதைப் போன்றதொரு ஓசைகேட்பது போல் இருக்கும். அடுத்ததாக, அந்த ஓசை ஓரளவு புரிந்துகொள்ளக் கூடியஒரு சத்தமாக மாறும். ஆனாலும், தெளிவாக இருக்காது. பின்னர், ஆவியானவர் வேதவசனங்களைப் பிரகாசிக்கச் செய்யும் ஒரு மகிழ்ச்சியான தருணம் வரும். அதுவரை வெறும் ஓசையாகவோ அல்லது ஓரளவு புரிந்துகொள்ளக் கூடியசத்தமாகவோ இருந்தது, இப்போது தெளிவான வார்த்தையாக மாறும்.

